
KADA LJUDI, STANOVNICI I DRŽAVLJANI, DRŽAVE BOSNE I HERCEGOVINE SHVATE ŠTA SU OSNOVNA LJUDSKA PRAVA I POČNU IH ZAHTJEVATI OD SVOJE DRŽAVE IMA NADE ZA OPSTANAK BH-DRUŠTVA.

SISTEMSKA RJEŠENJA I ZAŠTITA LJUDSKIH PRAVA ZAHTJEVAJU AKTIVNO DJELOVANJE.
Državni sistem se gradi „odozdo“, a ne „odozgo“! Namjera nam je da okupim ljude iz cijele BiH koji shvataju „Inicijativu“ (www: zgrade.wordpress.com/Inicijativa) i da krenemo u izgradnju sistema, državnog sistema, ali bez osnivanja političkih stranaka, jer su do sada sve političke opcije bile bez funkcionalnog razumijevanja ljudskih prava. Ovo u najkračem znači: bez obzira ko je na vlasti MORA da poboljšava državni sistem, sistemska rješenja i MORA da poštuje ljudska prava u skladu sa Ustavom Bosne i Hercegovine, (član 2). Bez ovog osnovnog, sine qua non, uslova ni jedna politička opcija neće uspjeti jer će biti duboko korumpirana (posebno od krupnog kapitala kao neshvatljive i nevidljive sile) i usmjerena na stranačke ili na privatne interese zanemarujući javni, opšti interes koji je sadržan u ljudskim pravima. Domaći političari i domaći lideri su dali ogroman broj obećanja u naše ime! Ako bi se svako obećanje koje su dali ispunilo naši životi bi bili mirni, sigurni, zdravi i naši pravni sistemi bi bili pravični i svi bi bili isti pred zakonom, a naši politički procesi bi bili transparentni i demokratski i kao takvi bi služili javnom, opštedruštvenom interesu. Ali, nije tako!
Mi znamo da nam je dato pravo na poštivanje (svih) ljudskih prava (ratificirani međunarodni dokumenti i put u evropske integracije). Još je bivša zajednička država 08.08.1967. godine podpisala Međunarodni pakt o ekonomskim, socijalnim i kulturnim pravima i Međunarodni pakt o građanskim i političkim pravima, a ratificirala ih je 01.06.1971. godine; ovu ratifikaciju je obavila i država Bosna i Hercegovina i unijela ova dva i još trinaest drugih međunarodnih dokumenata u svoj Ustav kao integralni dio najvišeg zakona države! U kontekstu države Bosne i Hercegovine i povećanja plata parlamentarcima i u situaciji kada NISU ZADOVOLJENE NI MINIMALNE POTREBE RANJIVIH GRUPA, U KOJE SPADAJU I DJECA, automatski izbija u prvi plan nepoštivanje preuzetih obaveza države ispunjavanja ekonomskih, socijalnih i kulturnih prava stanovnika pod svojom jurisdikcijom. Ovo znači da postoje minimalne osnovne obaveze, minimalni nivo, svakog prava koje država MORA OSIGURATI SVIMA – svakom pojedincu – bez diskriminacije i bez obzira na dostupnost državnih resursa. Dakle, bez obzira na političko-ekonomsku situaciju u kojoj se država nalazi, prioritet MORA biti zaštita ranjivih grupa i da pravo na socijalnu sigurnost ima glavnu ulogu u osiguranju ljudskog prirodnog dostojanstva za sve osobe i da ima važnu ulogu u smanjenju siromaštva i u sprječavanju socijalne isključenosti.
Iz navedenih razloga, radi edukacije o ljudskim pravima, radi osnivanja i unapređenja građanskog i demokratskog društva i radi, eventualnog i kvalitetnog, učešća u inicijativi, toplo preporučujem da pročitate, barem, Međunarodni pakt o ekonomskim, socijalnim i kulturnim pravima sa fokusom na članove: 1, 2, 5, 9, 10, 11 i 13. Ovaj i druge ratificirane dokumente možete naći na našoj stranici www: zgrade.wordpress.com.
ZGRADE pozivaju sve ljude na saradnju.

